
                          Un serie de photos de locationes in le paises nordic 

– e lor historia narrate in alcun lineas in interlingua como inspiration.

# Kaleko, Danmark: In le collinose

paisage de sud del insula danese Fio-

nia se trova le Molino Kaleko (“Ka-

leko Mølle”), un charmante molino

de aqua con radices desde le annos

1600. Illo es situate alcun kilometros

al est de Faaborg. Le molino in co-

lores rubie e blanc e con un tecto de

palea esseva in uso active usque 1912

e ha desde alora essite un museo, pro-

tegite in 1944. Illo anque prendeva

parte in un calendario de Natal del

TV danese, “Nissebanden”, e plure

films. Le molino recipe aqua del vicin

stagno de molino, reestablite in le

1960s, e es le plus ancian molino de

aqua conservate pro moler grano.

Questiones

1. Quante annos ha le Molino Kaleko?

2. Que face un molino de aqua?

3. Como pote on vider que le molino es vetere?

4. Proque – crede tu – ha le Molino Kaleko essite

usate in le TV e in plure films?

5. Es le molino ancora in activitate?


